
meldurin

Taki ting-
arbeiðið  

í ramasta 
álvara

Magnus 
Rasmussen
•	 52 ár borgarstjóri	
	 í Runavík
•	 Útbúgvin lærari
•	 Búsitandi í Lamba
•	 Giftur, tvey børn

Nevndarsessir: 
•	 Landsstýrismálanevndin,	
	 rættarnevndini 
•	 Valdur á ting	
	 1. september 2015	
	 við 503 atkvøðum

Nývaldi tingmaðurin fyri Sambandsflokkin, Magnus Rasmussen, 
leggur borgarstjórasessin frá sær og fer »all in« í Løgtinginum

Árni Gregersen

Hann ivaðist ongantíð, tá ið 
veljararnir við stórari álitis­
vátttan valdu hann á ting, at 
hann skal brúka alla sína ar­
beiðsorku í Løgtinginum.

Magnus Rasmussen, 52, 
borgarstjóri í Runavíkar 
kommunu, búsitandi í 
Lamba, fekk heilar 503 at­
kvøður, nú hann fyri fyrstu 
ferð stillaði upp til Løgtingið. 
Atkvøðutalið gjørdi, at hann 
sum tann 4.fyrsti var valdur 
av teimum seks, sum Sam­
bandsflokkurin fekk í tingið.

– Nei, eg hevði gjørt mær 
púra greitt, at varð eg valdur, 
so fór eg at siga borgarstjóra­
sessin frá mær og brúka alla 
mína orkuj í tinginum, sigur 
hann.

– Hví?
– Sutta svarið er, at eg veit, 

eftir at hava sitið sum borg­
arstjóri síðani 2009, hvat tað 
krevur at vera borgarstjóri í 
Runavík. Tað er so krevjandi, 
at tað als ikki er hugsandi 
at hava eitt annað starv við 
síðuna av, sigur Magnus 
Rasmussen.

Magnus Rasmussen hev­
ur altíð verið sambandsmað­
ur, men í Runavíkar komm­
unu verður ikki stillað upp 
politiskt til kommunuvalið.

Tí var tað heilt náttúrligt 
fyri borgarstjóran at stilla 
upp fyri Sambandsflokkin, 
nú hann gjørdi av at royna 
seg í landspolitikki.

– Nei, eg havi altíð verið 
sambandsmaður, so tað kom 
mær als ikki til hugs at stilla 
upp fyri nakran annan flokk, 
sigur hann.

Trý høvuðsmál
Burtursæð frá, at Magnus 
Rasmussen er útbúgvin lær­
ari og hevur virkað sum lær­

ari í mong ár og harvið hevur 
stóran áhuga fyri skúla og 
mentan, so eru tað serliga trý 
høvuðsøkir, sum hava hans­
ara áhuga.

Fígging og búskapur 
stendur frammalaga, men 
eisini vinnan fyllir nógv hjá 
Magnusi Rasmussen.

– Men vælferðin og 
sosialir spurningar liggja 
eisini frammalaga í mínum 
politiska arbeiði. Sjálvandi 
hongur hetta kanska eitt 
sindur saman við, at eg havi 
sitið sum borgarstjóri í so 
mong ár og havi tí eisini fing­
ist rættulgia nógv við sosiala 
økið, sigur hann.

Fiskivinnan
Tað er sjálvandi torført hjá 
einum nývaldum andstøðu 
tinglimi at taka støðu til tær 
ætlanir, sum samgongan 
hevur sett sær fyri at fremja.

At broytignar í fiski­
vinnuni er ein partur av 
politikkinum, skilir Magnus 
Rasmussen væl.

Sum borgarstjóri í einari 
kommunu við nógvar fiski­
vinnu atknýttari, dugir hann 
sjálvandi væl at síggja, at 
broytingar skulu til.

– Spurningurin er meira, 
hvussu ógvusligar hesar 
broytingar skulu vera. Sjálv­
ur haldi eg, at tað er neyðugt 
við tillagingum, men haðani 
og so at venda øllum á høvd­
ið, er eitt óemtaliga langt lop, 
sigur hann.

Hann sigur, at tað er av­
gerandi, at tá ið broytingar 
verða gjørdar, so eiga poli­
tikkararnir eisini at tryggja 
sær, at tey vita, hvørja ávirk­
an hesar broytingar fáa.

– Men nú fáa vit at síggja, 
hvørjum samgongan fer at 
spæla út við, sigur hann.

Kommunalu eindirnar
Magnus Rasmussen hevur 
sitið sum borgarstjóri í sjey 
ár. Tað ger sjálvandi, at hann 
hevur stóran áhuga fyri, 
hvussu vit best fáa kommun­
urnar í Føroyum at virka.

– Eg havi fleiri ferðir sagt, 
at eg haldi, vit skulu gera 
eindirnar eitt sindur størri, 
men vit hava havt eina fólka­
atkvøðu, har eitt slíkt upp­
skot fall. Tí haldi eg, at vit 
skulu geva júst tí málinum 
frið í eini fýra ár, sigur hann.

Hansara uppskot hevur 
annars verið, at øll Eystur­
oyggin verður ein kommuna 
– ella at í minsta lagi allur 
Skálafjørðurin verður ein 
kommuna.

Hann nevnir, at í løtuni er 
eitt vaksandi samstarv mill­
um kommunur á mongum 
økjum. Hetta fer helst at 
gera, at tað verður lættari um 
nøkur ár at leggja kommun­
ur saman.

– Tað er sjálvandi lættari 
at fara saman, tá ið ein kenn­
ir tey, sum ein fer saman við – 
eisini í teimum samstørvum, 
sum eru nú, sigur hann.

At kommunurnar yvir­
tóku eldraøkið 1. janaur hev­
ur sjálvandi gjørt, at nógv 
samstarv er fingið í lag. Tá 
ið eldraøkið var lagt út til 
kommunurnar, gjørdi landið 

Broytingar skulu 
gerast í fiskivinnuni, 
men spurningurin er 
hvørja ávirkan tað
fær og hvussu nógv
skal broytast


